Юл йөрү кагыйдәләре буенча Уен-Квест: “Әкият геройлары маҗаралары”
(мәктәпкә әзерлек төркеме)
Максат: Балаларның юлда иминлек кагыйдәләрен белүләрен ныгыту һәм аларны төрле
практик ситуацияләрдә куллана белүләрен ныгыту өчен шартлар тудыру.

Бурычлары:
1. Балалар арасында юл йөрү кагыйдәләре турында белемнәрне планлы рәвештә һәм актив тарату.
2. Балаларның юл билгеләре, транспорт төрләре, светофор турында белемнәрен ныгыту.
3. Җәмгыятьтә кабул ителгән нормаларны һәм кыйммәтләрне үзләштерү, юлда  үз-үзеңне дөрес тоту күнекмәләрен формалаштыру.
4. Юлда иминлек кагыйдәләрен бозу нәрсәгә китерергә мөмкин икәнен балаларга җиткерү.

Җиһазлар һәм материаллар: юл билгеләре, юл чаты, светофор, Тылсымлы китап, юл йөрү кагыйдәләре буенча пазллар, ябешкәк материалдан уен, юл макеты, транспортлар төре.

 Эшчәнлек барышы:
Балалар залга керә.
Тәрбияче  - Исәнмесез балалар, ничек кәефләрегез?
Балалар -Әйбәт
Тәрбияче -Карагыз әле безнең янга бүген кунаклар килгән, әйдәгез алар белән исәнләшик.
Балалар -Исәнмесез.
Тәрбияче -Балалар, мин бүген сезнең янга буш кул белән килмәдем. Әкият иленнән посылка алып килдем-“Тылсымлы китап”. Бу бүләкне миңа бер шарт белән бирделәр- китапны балалар белән бергәләшеп карарсыз, балаларның юл йөрү кагыйдәләре турында белемнәрен ныгытырга ярдәм итәр, диде. Карыйбызмы бергә?
Балалар: - Әйе.  
(Китапны ачалар бергәләшеп) 1 нче рәсем. Сертотмас үрдәк. 
Тәрбияче-Балалар, таныдыгызмы? Бу нинди әкият персонажы?
Балалар- Әйе,бу Сертотмас үрдәк.
Тәрбияче-Карагыз әле балалар,бу рәсем кырында хатта бар икән, ачып укыйк.
Хат: Исәнмесез, мин Сертотмас үрдәк, мине иптәшләрем  хуҗамны эзләп кайтырга җибәрделәр, ләкин урман бик ерак, адашырмын, барып җитә алмам диеп куркам,миңа ярдәм кирәк.
Тәрбияче – Менә шундый үтенече бар үрдәкнең, урманга барып җиткәч кенә, тылсымлы китапның икенче бите ачылачак -дип өстәп тә куелган.
Тәрбияче- Булышабызмы балалар?
Балалар- Әйе.
Тәрбияче- Әйдәгез алайса юлны табар өчен карта янына барыйк.
Балалар, сезнең каршыгызда төрле транспортлар, сезгә аларны дөрес итеп ябыштырырга кирәк. (Һавага- һава транспортларын; юлга- юл транспортларын; суга- су транспортларын)
Тәрбияче – Булдырдыгыз балалар, ә хәзер әйтегез инде, урманга нинди транспортка утырып барачакбыз? (автобус)Чөнки автобуска гына барыбыз да сыячакбыз, ул пассажирский транспорт.Булдырдыгыз,балалар! Сертотмас үрдәкнең үтенече үтәлде.
Китапның 2 нче бите ачыла. Куян һәм төлке әкияте.
Тәрбияче- Ә бу әкиятне таныдыгызмы соң, балалар?
Балалар – Әйе, Куян һәм төлке әкияте
Тәрбияче – Әкият кырында хат бар, әйдәгез ачып, укып карыйк.
Куян яза: минем өем тактадан, ә төлкенеке боздан иде, мине төлке куып чыгарды, мин чабып юлга чыктым, машинага таптала яздым, автобуска утырган идем билет сорадылар, билетым булмагач куып чыгардылар. Зинһар, өйрәтегез миңа юл йөрү кагыйдәләрен?
Тәрбияче – Нишлибез балалар, өйрәтәбезме куянны?
Балалар- Әйе.
Тәрбияче- Сезгә бергәләшеп юл йөрү билгеләре буенча пазлларны җыясы булачак, килеп чыккан юл билгеләрен куянга өйрәтербез. (Светофорның, юл билгеләренең, фликерларның нәрсә анлатканнырын әйтеп китәбез)
-Балалар, бу хатның икенче ягында да ниндидер язу бар, ансын да укыйк.
Төлке яза: Минем өем боздан, ә куянныкы тактадан иде,мин куянны куып чыгардым, ә үземә шундый салкын булып калды, мичне кушмакчы идем янгын чыкты, коткарыгыз!!!
-Балалар, әйдәгез тизрәк төлкене коткарыйк.
Янгын сүдерүчеләргә нинди номер буенча шалтыратырга кирәк? 
01, ә сотовый телефоннардан 101, Булдырдыгыз,балалар! 
-Тагын нинди ярдәмгә килә торган машиналарны беләсез? полиция – 02, 102,112, ашыгыч ярдәм машинасы – 03,103.
-Балалар, булдырдыгыз. Сез бик дөрес җавап бирдегез.  (Китапның 3 нче битен ачабыз
- Кызыл калфак әкияте.)
Тәрбияче- Балалар бу нинди әкият?(Әйе, Кызыл калфак )
-Кургәнегезчә, бу әкияттә дә хат яшерелгән. Әйдәгез хатны карыйк. 
Кызыл калфак- Исәнмесез балалар, мин сездән ярдәм сорап язам. Әбиемне бүредән коткарырга кирәк. Бүре әбием янына барам дип, йөгереп, шәһәргә ләккән, хәзер инде әби өенә дә, кире урманга да кайта алмый. Безгә әбиемә дә ,бүрегә дә ярдәм итәсе була. 
Тәрбияче -Балалар бергәләп ярдәм итәбезме? (Әйе)
-Аның өчен юл макеты янына барыйк. Бу макетта төрле төзелешләр, магазиннар, хастаханәләр, кызыл калфакның әбисең өе һәм урманга алып бара торган юллар бар. Балалар без бу очракта, бүрене, юл йөрү кагыйдәләрен бозмыйча, шәһәр аша, әбинең йортыннан читкә-урманга җибәрергә тиеш. 
-Әйдәгез киттек.
Тәрбияче: Без булдырды балалар, бүрене урманга да җибәрдек.
Китапның соңгы бите ачыла. Барлык әкият геройлары.
[bookmark: _GoBack]Тылсымлы китапның соңгы бите дә ачылды. Сонгы хатны да карап китик.
Безгә барлык әкият геройлары рәхмәт әйтә, юл знакларын, юл йөрү кагыйдәләрен, машина төрләрен бик яхшы өйрәттегез, сез бик акыллы балалар, рәхмәт сезгә дип язганнар Бүләк итеп раскраска белән фликерлар да калдырганнар.
